
Ekadeni isikhukhukazi nekhozi bebabangani.




Ngelinge ilanga ikhozi lathola isikhukhukazi siziphumulele ngaphasi komuthi siphethe iinkhwama zokuthenga. Isikhukhukazi besijame ngomlenze owodwa.



Ikhozi labuza isikhukhukazi, "Uphi omunye umlenze wakho?"



Isikhukhukazi satjela ikhozi, "Umninisitolo usike umlenze wami yena wabese unginikela igrozari."



Ikhozi labuza isikhukhukazi bona nalo lingenza bunjalo.




Nalo ikhozi belifuna igrozari. Isikhukhukazi savuma.



Ikhozi lakhamba laya kumninisitolo lambawa bona alisike umlenze owodwa bese ulinikela igrozari. Umninisitolo wavuma.



Ikhozi lapharuma ngomlenze owodwa indlela yoke libuyela ekhaya. Nokho belithabile ngezinto umninisitolo alinikele zona.



Lokha ikhozi nelifika ekhaya, lathola isikhukhukazi sinemilenze emibili.



Ikhozi lakwata khulu belagijimisa isikhukhukazi. Kodwana izange lisibambe. Ngale kwalokho, ikhozi lifuna amadzinyani wesikhukhukazi njalo.




Ngaso soke isikhathi nalibamba idzinyani lesikhukhukazi liyalidla.

